ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

«____»  ____________2014թ N - Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 
2010 ԹՎԱԿԱՆԻ ՕԳՈՍՏՈՍԻ 26-Ի N 1104-Ն ՈՐՈՇՄԱՆ ՄԵՋ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքի 5-րդ հոդվածը` Հայաստանի Հանրապետության կառավարությունը  ո ր ո շ ու մ  է .
1. Հայաստանի Հանրապետության կառավարության 2010 թվականի օգոստոսի 26-ի  «Համաձայնեցված  հայտարարագրի և ԱՊՊԱ կտրոնի ձևը, բովանդակությունը, լրացման հրահանգը, ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինելու և ԱՊՊԱ կտրոնի ու դրա ձևաթղթի հաշվառման կարգը հաստատելու մասին» N 1104-Ն որոշման (այսուհետ՝ Որոշում) մեջ կատարել հետևյալ փոփոխությունները.
1)  Որոշման վերնագրից հանել «և ԱՊՊԱ կտրոնի» և «,ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինելու և ԱՊՊԱ կտրոնի ու դրա ձևաթղթի հաշվառման կարգը» բառերը:
2) Որոշման 1-ին կետից հանել «և ԱՊՊԱ կտրոնի» և «,ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինելու և ԱՊՊԱ կտրոնի ու դրա ձևաթղթի հաշվառման կարգը» բառերը:
3) Որոշման հավելվածի  (այսուհետ՝ Հավելված)  վերնագրից հանել «և ԱՊՊԱ կտրոնի» և «,ԱՊՊԱ կտրոնի վնասված (խոտանված) լինելու չափանիշները, վնասված (խոտանված), կորած, հափշտակված կամ ոչնչացված ԱՊՊԱ կտրոնը նորով փոխարինելու և ԱՊՊԱ կտրոնի ու դրա ձևաթղթի հաշվառման կարգը» բառերը:
4) Հավելվածի 1-ին բաժնի 1-ին կետից հանել «ԱՊՊԱ կտրոնի (այսուհետ՝ կտրոն) ձևը, բովանդակությունը, վնասված (խոտանված), կորած, հափշտակված կամ ոչնչացված կտրոնը նորով փոխարինելու կարգը (այդ թվում՝ կտրոնի կորստի, հափշտակման, վնասման (խոտանման) կամ ոչնչացման մասին ապահովադրի կողմից ապահովագրական ընկերությանը տեղեկացնելու կարգը), ինչպես նաև կտրոնի և դրա ձևաթղթի հաշվառման կարգը» բառերը:
5) Հավելվածի 2-րդ բաժնի վերնագրից հանել «և կտրոնի» և «,կտրոնի վնասված (խոտանված) լինելու չափանիշներն ու կտրոնը նորով փոխարինելու կարգը» բառերը:
6) 2-րդ բաժնի 2-րդ և 3-րդ գլուխները ուժը կորցրած ճանաչել:

7) 3-րդ բաժինը ուժը կորցրած ճանաչել:

8) Հավելվածի Ձև N 3-ը ուժը կորցրած ճանաչել:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից և գործողությունը տարածվում է 2014 թվականի հունվարի 1-ից հետո ծագած հարաբերությունների վրա:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

                   ՎԱՐՉԱՊԵՏ






Տ. ՍԱՐԳՍՅԱՆ        
              2014 թ. ------------- ----

                  Երևան
Հ Ի Մ Ն Ա Վ Ո Ր ՈՒ Մ

	1. Անհրաժեշտությունը

	  Նախագծի նպատակն է ՀՀ կառավարության 2010 թվականի օգոստոսի 26-ի N 1104-Ն որոշումը համապատասխանեցնել «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում կատարված փոփոխություններին:

	2. Ընթացիկ իրավիճակը և խնդիրները

	   «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում կատարված փոփոխությունները ուժի մեջ են մտնում 2014 թվականի հունվարի 1-ից, առկա են  ՀՀ կառավարության 2010 թվականի օգոստոսի 26-ի թիվ 1104-Ն որոշման հետ հակասություններ: Համաձայն  «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում կատարված փոփոխությունների՝ հանվել են ԱՊՊԱ կտրոններին վերաբերող դրույթները:

	3. Տվյալ բնագավառում իրականացվող քաղաքականությունը

	     Տվյալ բնագավառում իրականացվող քաղաքականության փոփոխություն չի նախատեսվում:

	4. Կարգավորման նպատակը և բնույթը

	    «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում կատարված փոփոխություններին համապատասխանեցումը:

	5. Նախագծի մշակման գործընթացում ներգրավված ինստիտուտները և անձիք

	Նախագիծը մշակվել է ՀՀ Կենտրոնական բանկի կողմից:

	6. Ակնկալվող արդյունքը

	    Կատարված փոփոխությունները հնարավորություն կտան ապահովել «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքում կատարված փոփոխությունների իրականացումը:


ՏԵՂԵԿԱՆՔ

<< ՀՀ կառավարության 2010 թվականի օգոստոսի 26-ի թիվ 1104-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունելու կապակցությամբ ՀՀ պետական բյուջեում եկամուտների և ծախսերի էական ավելացման կամ նվազեցման մասին

<<ՀՀ կառավարության 2010 թվականի օգոստոսի 26-ի թիվ 1104-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունմամբ ՀՀ պետական բյուջեում եկամուտների և ծախսերի էական  ավելացում կամ նվազեցում չի նախատեսվում:

ՏԵՂԵԿԱՆՔ
<< ՀՀ կառավարության 2010 թվականի օգոստոսի 26-ի թիվ 1104-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունելու կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

<<ՀՀ կառավարության 2010 թվականի օգոստոսի 26-ի թիվ 1104-Ն որոշման մեջ փոփոխություններ կատարելու մասին>> ՀՀ կառավարության որոշման նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ԱՄՓՈՓԱԹԵՐԹ

Հայաստանի Հանրապետության կառավարության 2010 թվականի օգոստոսի 26-ի թիվ 1104-Ն որոշման մեջ փոփոխություններ կատարելու մասին նախագծի

	
	դիտողության,

առաջարկության հեղինակը
	Դիտողության, առաջարկության բովանդակությունը
	Եզրակացություն

	1.
	ՀՀ ոստիկանություն
	1. «Իրավական ակտերի մասին» ՀՀ օրենքի 40-րդ հոդվածի 4-րդ մասի և 43-րդ հոդվածի 1-ին մասի համաձայն՝ անհրաժեշտ է նախագծի վերնագրում գրել ՀՀ կառավարության որոշման կրճատ անվանումը, իսկ նախագծի 1-ին կետում՝ լրիվ անվանումը:

	Ընդունելի է:  Նախագծը լրամշակվել է:



	
	
	2. Հաշվի առնելով այն հանգամանքը, որ «Ավտոտրանսպորտային միջոցների օգտագործումից բխող պատասխանատվության պարտադիր ապահովագրության մասին» Հայաստանի Հանրապետության օրենքի 5-րդ հոդվածի 6-րդ մասը փոփոխված խմբագրությամբ դեռևս ուժի մեջ չի մտել, իսկ «Իրավական ակտերի մասին» ՀՀ օրենքի 43-րդ հոդվածի 6-րդ մասի համաձայն՝ արգելվում է հղումներ կատարել սահմանված կարգով ուժի մեջ չմտած իրավական ակտերին, հետևաբար առաջարկվում է նախագծի նախաբանը շարադրել հետևյալ խմբագրությամբ.

        «Համաձայն «Իրավական ակտերի մասին» Հայաստանի Հանրապետության կառավարությունը որոշում է.»:
	Ընդունելի է:  Նախագծը լրամշակվել է:



	
	
	3. Նախագծի 2-րդ և 4-րդ կետերում առաջարկվում է «մասին» բառը փոխարինել «կետից»:
	Ընդունելի է: Նախագծը լրամշակվել է:

	2.


	ՀՀ ֆինանսների նախարարություն
	1. Անհրաժեշտ է նախագծի վերնագիրը համապատասխանեցնել «իրավական ակտերի մասին» Հայաստանի Հանրապետության  օրենքի (այսուհետ՝ Օրենք) 40-րդ հոդվածի դրույթներին, համաձայն որի՝ իրավական ակտում փոփոխություններ կամ լրացումներ նախատեսող կամ իրավական ակտի գործողությունը դադարեցնող իրավական ակտի վերնագրում բերվում է միայն փոփոխվող կամ գործողությունը դադարեցվող իրավական ակտի կրճատ անվանումը: 


	Ընդունելի է: Նախագծը լրամշակվել է:

	
	
	2. Նախագծի նախաբանում նույնպես պետք է կատարել փոփոխություններ, քանի որ համաձայն Օրենքի 43-րդ հոդվածի 2-րդ մասի՝ հղումները կատարվում են միայն հիմնական ակտին, իսկ ըստ նույն հոդվածի 4-րդ մասի, եթե իրավական ակտը ի կատարումն կամ համաձայն նույն կամ ավելի բարձի իրավաբանական ուժ ունեցող իրավական ակտի կամ դրա մաս է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին՝ նշելով դրա կրճատ անվանումը և դրա համապատասխան մասը:
	Ընդունելի է: Նախագծը լրամշակվել է:

	
	
	3. Օրենքի 44-րդ հոդվածի 2-րդ մասի համապատասխան՝ ստորագրությունը դրվում է իրավական ակտի պաշտոնական տեքստի վերջին էջի տեքստից հետո՝ նշելով պաշտոնատար անձի պաշտոնը, անվան սկզբնատառը, ազգանունը և իրավական ակտի ստորագրման տարին , ամիսը, ամսաթիվը և ընդունման վայրը: 
	Ընդունելի է: Նախագծը լրամշակվել է:

	3.
	ՀՀ արդարադատության նախարարություն
	1. Օրենսդրական տեխնիկայի կանոնները մասամբ պահպանված չեն: Այսպես՝ նկատի ունենալով «Իրավական ակտերի մասին» ՀՀ օրենքի 43-րդ հոդվածի 2-րդ մասի պահանջներն անհրաժեշտ է նախագծի նախաբանում հղում կատարել հիմնական իրավական ակտին:
	Ընդունելի է:  Նախագծը լրամշակվել է:




